
SUEDI  
 

 

I. INFORMACION I PËRGJITHSHËM  

Kryeqyteti: Stockholm 

Popullsia: 10 350 000 

Sipërfaqja e përgjithshme:  528 447 km2 

Gjuha kryesore: Suedisht 

Monedha: Krona  

Niveli papunësisë 8.5 % 

Udhëtimi pa viza në Hapësirën Shengen 

Qytetarët shqiptarë për të udhëtuar në Suedi , për arsye turistike, familjare, biznesi apo studimi 

afatshkurtër deri në një afat 90 ditor brenda një harku kohor prej 180 ditësh, që nga momenti i parë i 

kalimit të kufirit të zonës Shengen nuk kanë nevoje të pajisen me viza afat shkurtër të tipit “C.” Për të 

përfituar nga ky regjim duhet që qytetarët të zotërojnë një pasaportë biometrike. Për të qëndruar me 

gjatë se 90 ditë ju duhet të aplikoni për vizë. Aplikimet për vizë që trajtohen nga Ambasada e Mbretërisë 

Suedeze në Shqipëri, e cila ndodhet në Rrugën Pjetër Budi Nr 56,1003, Tiranë. 

Kujdes! 

Qëndrimi përtej këtij afati pa u pajisur me vize afatgjatë, leje qëndrimi apo punësimi konsiderohet e 

paligjshme dhe si e tillë rregullorja Shengenit ka parashikuar sanksione që bazohen në legjislacion 

kombëtar të vendeve anëtare të Shengenit. 

 

I. ADRESA WEB TË RËNDËSISHME 

 

• Consult the list of exempted workers 

• Migration Agency website 

• Swedish consulate or embassy 

• Migration Agency 

• More on work permits 

• More on working in Sweden 

• The Swedish Public Employment Service 

• More on bringing your family to Sweden 

• Swedish Migration Agency (Working in Sweden) 

• Swedish Migration Agency 

• Ministry of Employment 

• Ministry for Foreign Affairs 

• Embassies and consulates 

• Ministry of Justice 

• Swedish Institute 

• Swedish Association of Local Authorities and Regions 

• More information on the EU Blue Card in Sweden 

• More on long-term residence 

http://www.albania.iom.int/
http://www.swedenabroad.com/
http://www.migrationsverket.se/info/883_en.html
http://www.migrationsverket.se/info/160_en.html
http://www.sweden.se/work
https://arbetsformedlingen.se/other-languages/english-engelska
http://www.migrationsverket.se/info/518_en.html
http://www.migrationsverket.se/info/Arbeta_en.html
https://www.migrationsverket.se/English/Startpage.html
https://www.government.se/government-of-sweden/ministry-of-employment/
http://www.government.se/government-of-sweden/ministry-for-foreign-affairs/
http://www.swedenabroad.com/
http://www.government.se/government-of-sweden/ministry-of-justice/
https://si.se/en/
http://english.skl.se/
https://ec.europa.eu/immigration/blue-card/sweden_en
https://www.migrationsverket.se/English/Private-individuals/EU-citizens-and-long-term-residents/Long-term-residents.html

• More on residence permits for self-employed workers 

• More on who is eligible to join you in Sweden 

• Swedish Migration Agency (Family Reunification) 

• Higher education institutions in Sweden 

• More on studying in Sweden 

• The degree programme database 

• More on paying fees 

• More on obtaining scholarships 

• More on appeals 

 

II. EMIGRIMI NË SUEDI PËR ARSYE PUNE 

Kategoria : I / E Punësuar  

Kushtet  

Për të emigruar në Suedi si  i punësuar, duhet të pajiseni me : 

• një leje pune dhe qëndrimi, 

• një pasaportë të vlefshme, 

Punëtorët në sektorë të caktuar nuk kanë nevojë të aplikojnë për leje pune. 

Procedurat  

Leje pune: Për të aplikuar dhe për tu pajisur me një leje pune ju duhet të : 

• Të keni një ofertë me shkrim punësimi nga një punëdhënës ose një klient me bazë në Suedi, 

• Të fitoni para të mjaftueshme për të përballuar shpenzimet minimale të jetesës, 

Punëdhënësi juaj duhet të  përmbushë detyrimet e mëposhtme: 

• Njoftimi për vendin vakant të punës duhet të jetë shpallur në Suedi dhe në BE për dhjetë 

ditë; 

• Kushtet e kontratës (paga, kushtet e punës dhe kushtet e tjera të punës) duhet të jenë të 

barabarta ose më të mira se ato të parashikuara nga një marrëveshje kolektive suedeze ose 

ato që janë të zakonshme për profesionin ose industrinë; 

• Sindikata përkatëse duhet të  shprehur mendimin për kushtet e punësimit. 

Aplikimi nga jashtë Suedisë 

Në shumicën e rasteve, ju duhet të paraqisni kërkesën tuaj për lejen e punës në ambasadën e Suedisë ne 

Republikën e Shqipërisë në Tiranë në adresën rruga Pjettër Budi nr.56,3001 Tiranë..Aplikimi duhet të 

depozitohet fizikisht ose në mënyrë elektronike në faqen e internetit të 

https://www.swedenabroad.se/en/embassies/albania-tirana/ . Gjithashtu ju duhet të plotësoni formularin 

e duhur të aplikimit dhe paguani një tarifën përkatëse. Procesi mund të zgjasë  nga 1-3 muaj për të 

përfunduar. 

Aplikimi  brenda Suedisë 

Ju mund të aplikoni për një leje pune nga brenda Suedisë në rastet e mëposhtme: 

http://www.albania.iom.int/
http://www.migrationsverket.se/info/177_en.html
http://www.migrationsverket.se/info/flytta_en.html
https://www.migrationsverket.se/English/Private-individuals/Moving-to-someone-in-Sweden.html
http://www.studyinsweden.se/Universities/
http://www.studyinsweden.se/Home/
http://www.studyinsweden.se/Course-search/
http://www.studyinsweden.se/How-To-Apply/Fees-and-costs/
https://www.universityadmissions.se/en/All-you-need-to-know1/Applying-for-studies/Fees-and-scholarships/Scholarships/
http://www.migrationsverket.se/English/Private-individuals/Studying-in-Sweden/Universities-and-university-college/After-the-decision-has-been-made.html

• Jeni student në një universitet ose kolegj në Suedi dhe keni një leje qëndrimi studentor dhe 

keni përfunduar të paktën 30 kredite të arsimit të lartë ose një semestër të studimeve 

pasuniversitare në Suedi, 

• Jeni një aplikant për punë që vizitoni një punëdhënës në Suedi dhe ka një kërkesë të lartë për 

punë në këtë kategori pune, 

Viza : Pasi jeni pajisur me lejen e punës dhe keni marrë konfirmimin nga punëdhënësi juaj ne shtetin 

Suedez ju mund të aplikoni për vize online ose fizikisht ne ambasadën e Suedisë në Republikën e 

Shqipërisë. 

Afati i vlefshmëria e lejeve: Leja e punës dhe e qëndrimit është e vlefshme për periudhën e 

punësimit, por jo më shumë se dy vjet njëherësh dhe mund të zgjatet për një maksimum prej dy vitesh 

shtesë. Një leje qëndrimi e përhershme mund të jepet pas katër vitesh punësimi të rregullt në Suedi 

brenda një periudhe kohore prej shtatë vjetësh. 

Ankimimi : Nëse Agjencia e Migracionit refuzon kërkesën tuaj, ju mund ta apeloni vendimin brenda tre 

javësh nga data kur jeni informuar për vendimin. Informacioni se si të bëni një apel mund të gjendet në 

vendimin tuaj. Në mënyrë që punëdhënësi juaj të njoftohet për vendimin, ai duhet të ketë autorizim për 

t'ju përfaqësuar në rastin tuaj. 

Tarifat: Si rregull i përgjithshëm, vizat për të hyrë në territorin e shteti suedez kushtojnë 80 €. Sa i 

përket lejeve të qëndrimit, kostoja e tyre është 140 € për qëndrime nga 3 deri në 12 muaj, ndërsa lejet 

e punës fillojnë nga 210 euro dhe ndryshojnë në varësi të llojit të punësimit. 

Të Drejtat: 

Ndryshimi i statusit: Nëse leja juaj e qëndrimit jepet për një vit ose më shumë, ju do të regjistroheni 

automatikisht në regjistrin suedez të popullsisë. Nëse dëshironi të ndryshoni punëdhënësin ose të 

zhvendosni punën tuaj gjatë dy viteve të para të lejes suaj, fillimisht duhet të aplikoni për një leje të re 

pune procedure e cila mund të bëhet nga brenda shtetit të Suedisë. 

Nëse leja juaj e qëndrimit dhe e punës rinovohet pas dy vjetësh, ajo kufizohet vetëm në një profesion të 

caktuar. Nëse doni të ndryshoni profesion, duhet të aplikoni për një leje të re pune. 

Ndihma për papunësi :Nëse humbni punën tuaj dhe nuk gjeni një punë të re brenda tre muajve, 

Agjencia e Migracionit  ka të drejtë të tërheqë lejen tuaj të qëndrimit. Shërbimi Suedez i Punësimit 

mund t'ju ndihmojë dhe t'ju mbështesë për të gjetur një punë të re në Suedi dhe nëse ju arrini të gjini 

një punë të re në një profesion që nuk mbulohet nga leja juaj origjinale e punës, duhet të aplikoni për 

një leje të re pune nga brenda Suedisë. 

Qëndrim afatgjatë 

Leje qëndrimi të përhershme: Nëse keni një leje të përkohshme pune për 48 muaj (katër vjet), 

mund të keni të drejtë të aplikoni dhe të pajiseni me një leje qëndrimi të përhershme. Në rastin kur jeni 

pajisur me një leje qëndrimi të përhershme, nuk është e nevojshme që  të aplikoni për leje pune. 

Qëndrim afatgjatë në BE-së: Pas pesë vitesh qëndrimi të ligjshëm dhe të vazhdueshëm, mund t'ju 

jepet statusi i qëndrimit afatgjatë të BE-së.Ju duhet të provoni se keni burime të mjaftueshme financiare 

për të mbështetur veten dhe familjen tuaj, gjithashtu duhet të jeni të pajisur me një leje qëndrimi të 

përhershme. 

Bashkimi Familjar :Anëtarëve të familjes suaj mund t'u jepen leje qëndrimi për të njëjtën periudhë si 

leja juaj fillestare e qëndrimit dhe e punës. 

 

Kategoria : Punonjës me kualifikim të lartë 

http://www.albania.iom.int/

Kushtet  

Për të punuar si punonjës me kualifikim të lartë në Suedi ju duhet të pajiseni me : 

• Leje pune dhe leje qëndrimi, 

• Pasaportë të vlefshme. 

Në disa raste përjashtimore  kur punonjësit janë pjese e sektorëve specifikë ata nuk kanë nevojë të 

aplikojnë për leje pune por gjithashtu është e mundur që të aplikojë për një kartë blu të BE-së ose një 

leje për transferim brenda korporatës. 

Procedurat  

Leje pune :  

Kur aplikoni për leje pune, duhet të : 

• Keni një ofertë me shkrim punësimi nga një punëdhënës ose një klient me bazë në Suedi; 

• Fitoni para të mjaftueshme për të siguruar kushtet minimale të jetesës 

Punëdhënësi juaj duhet të përmbushë detyrimet e mëposhtme: 

• Njoftimi i vendit vakant të punës duhet të jetë shpallur në Suedi dhe në BE për dhjetë ditë; 

• Kushtet e kontratës (paga, kushtet e punës dhe kushtet e tjera të punës) duhet të jenë të 

barabarta ose më të mira se ato të parashikuara nga një marrëveshje kolektive suedeze ose 

ato që janë të zakonshme për profesionin ose industrinë; 

• Sindikata përkatëse duhet të  shprehur mendimin për kushtet e punësimit. 

Aplikimi nga jashtë Suedisë 

Në shumicën e rasteve, ju duhet të paraqisni kërkesën tuaj për lejen tuaj në në konsullaten e Suedisë ne 

Republikën e Shqipërisë. Aplikimi duhet të depozitohet fizikisht ose në mënyrë elektronike në faqen e 

internetit të Agjencisë së Migracionit. Duhet të plotësoni formularin e duhur të aplikimit dhe paguani 

një tarifë. Procesi mund të zgjasë disa muaj për të përfunduar nëse aplikoni në një konsullatë ose 

ambasadë suedeze. 

Aplikimi nga brenda Suedisë 

Ju mund të aplikoni për një leje pune nga brenda Suedisë në rastet e mëposhtme: 

• Jeni student në një universitet ose kolegj në Suedi dhe keni një leje qëndrimi studentore që 

ndryshon statusin në punëtor dhe keni përfunduar të paktën 30 kredite të arsimit të lartë 

ose një semestër të studimeve pasuniversitare në Suedi; 

• Jeni një aplikant për punë që vizitoni një punëdhënës në Suedi dhe ka një kërkesë të lartë për 

punë në këtë kategori pune. Ju mund të aplikoni në mënyrë elektronike ose nëpërmjet postë 

në Agjencinë e Migracionit. 

Viza  

Pasi jeni pajisur me lejen e punës dhe keni marrë konfirmimin nga punëdhënësi juaj ne shtetin Suedez ju 

mund të aplikoni për vize online ose fizikisht ne ambasadën e Suedisë në Republikën e Shqipërisë. 

Afati vlefshmërisë së lejeve: Leja e punës dhe e qëndrimit është e vlefshme për periudhën e 

punësimit, por jo më shumë se dy vjet njëherësh dhe mund të zgjatet për një maksimum prej dy vitesh 

shtesë. Një leje qëndrimi e përhershme mund të jepet pas katër vitesh punësimi të rregullt në Suedi 

brenda një periudhe kohore prej shtatë vjetësh. 

Ankimimi 

Nëse Agjencia e Migracionit refuzon kërkesën tuaj, ju mund ta apeloni vendimin brenda tre javësh nga 

http://www.albania.iom.int/

data kur jeni informuar për vendimin. Informacioni se si të bëni një apel mund të gjendet në vendimin 

tuaj. Në mënyrë që punëdhënësi juaj të njoftohet për vendimin, ai duhet të ketë autorizim për t'ju 

përfaqësuar në rastin tuaj. 

Të Drejtat  

Ndryshimi statusit :Nëse leja juaj e qëndrimit jepet për një vit ose më shumë, ju do të regjistroheni 

automatikisht në regjistrin suedez të popullsisë. 

Nëse dëshironi të ndryshoni punëdhënësin ose të zhvendosni punën gjatë dy viteve të para të lejes suaj, 

fillimisht duhet të aplikoni për një leje të re pune dhe kjo mund të bëhet nga brenda Suedisë. Nëse leja 

juaj e qëndrimit dhe e punës rinovohet pas dy vjetësh, ajo kufizohet vetëm në një profesion të caktuar 

dhe në rastin nëse doni të ndryshoni profesion, duhet të aplikoni për një leje të re pune. 

Ndihma për papunësinë :Nëse humbni punën tuaj dhe nuk gjeni një punë të re brenda tre muajve, 

atëherë Agjencia e Migracionit mund të kërkojë që të tërheqë lejen tuaj të qëndrimit. Shërbimi Suedez i 

Punësimit mund t'ju ndihmojë dhe t'ju mbështesë për të gjetur një punë të re në Suedi. Nëse merrni një 

punë të re në një profesion që nuk mbulohet nga leja juaj origjinale, atëherë duhet të aplikoni për një 

leje të re pune nga brenda Suedisë. 

Leje Qëndrimi Afatgjatë: Nëse keni jetuar në Suedi për disa vite, ju keni të drejtë të aplikoni për një 

leje qëndrimi të përhershme ose për statusin BE të qëndrimit afatgjatë. 

Leje qëndrimi e Përhershme: Nëse keni një leje të përkohshme pune për 48 muaj (katër vjet, ju  

keni të drejtë të aplikoni për një leje qëndrimi të përhershme. Në rastin kur keni një leje qëndrimi të 

përhershme, nuk është e  nevojshme të aplikoni për leje pune. 

Qëndrim afatgjatë në BE 

Pas pesë vitesh qëndrimi të ligjshëm dhe të vazhdueshëm, ju mund t'ju jepet statusi i qëndrimit afatgjatë 

të BE, 

• Ju duhet të provoni se keni burime të mjaftueshme financiare për të përballuar shpenzimet 

minimale për veten dhe familjen tuaj. 

• Ju gjithashtu duhet të keni një leje qëndrimi të përhershme. 

Bashkimi Familjar :Anëtarëve të familjes suaj mund t'u jepen leje qëndrimi për të njëjtën periudhë si 

leja juaj fillestare e qëndrimit dhe e punës. 

Në rastin kur  keni të drejtë të punoni për më shumë se gjashtë muaj, anëtarëve të familjes mund t'ju 

jepet gjithashtu leje pune. 

 

Kategoria : Punëtor Sezonal  

Kushtet  

Nëse dëshironi të punoni në Suedi si punëtor sezonal për më shumë se tre muaj, duhet të pajiseni:  

• Leje pune dhe qëndrimi, 

• Pasaportë të vlefshme. 

Leje pune sezonale 

Për t'ju pajisur me një leje pune sezonale, duhet që të keni një : 

• Pasaportë të vlefshme; 

• Ofertë punë e përkohshme si punëtor sezonal nga një punëdhënës në Suedi; 

• Akomodim të një standardi të përshtatshëm; 

• Sigurimi shëndetësor të vlefshëm gjatë gjithë qëndrimit tuaj; 

http://www.albania.iom.int/

• Dokumentacioni që provon aftësitë tuaja, 

• Të largoheni kur të skadojë leja juaj e qëndrimit, 

Nëse ju është ofruar punësim i përkohshëm si punëtor sezonal nga një punëdhënës që nuk është i 

vendosur në Suedi, ju duhet të aplikoni për një leje pune sipas rregullave të përgjithshme për punëtorët 

jashtë BE-së. 

 

Punëdhënësi juaj duhet që : 

• Të plotësojë një ofertë punësimi dhe t'i japë mundësinë sindikatës ose organizatës të 

komentojë kushtet e punësimit; 

• Të ofrojë kushte punësimi që janë, të paktën, në përputhje me marrëveshjet kolektive 

suedeze ose atë që është zakon në profesion ose industri; 

• Të ofrojë një pagë që është minimalisht në të njëjtin nivel me marrëveshjet kolektive suedeze 

ose atë që është zakon në profesion ose industri; 

• Të ofrojë një sigurim shëndetësor, sigurimin e jetës, sigurimin e kompensimit të punëtorëve 

dhe sigurimin e pensionit profesional kur të filloni punësimin; 

• Oferta e punësimi që mundëson  plotësimin e standarteve të jetesës 

• Paga juaj duhet që të jetë  të paktën 1250 Euro në muaj përfshirë taksat; 

• Shpallë pozicionin vakanat të punës  në Suedi, BE dhe Zvicër për një periudhë prej të paktën 

dhjetë ditësh. 

Ju mund të aplikoni për një leje pune sezonale duke përdorur formularin Aplikim për leje pune sezonale, 

numër 263011 në Suedi, të cilin mund ta dorëzoni në ambasadën në Republikën e Shqipërisë në Tiranë. 

Dokumentacioni nevojshëm: 

• Pasaportë e vlefshme, 

• Ofertë punësimi dhe një deklaratë nga një sindikatë mbi kushtet e punësimit që ju ofrohen 

(ju duhet ta merrni këtë nga punëdhënësi juaj), 

• Informacion mbi kompaninë e sigurimit me të cilën keni lidhur një polic gjithëpërfshirës të 

sigurimit shëndetësor dhe periudhën e vlefshmërisë së policës së sigurimit, 

• Sigurimi shëndetësor duhet të mbulojë kujdesin shëndetësor dhe mjekësor në Suedi, 

• Marrëveshje qiraje ose dëshmi dokumentare nga qiradhënësi juaj, pronari i pronës ose 

agjencia e qiradhënies në lidhje me një marrëveshje të ardhshme, 

• Detajet e akomodimit – nëse punëdhënësi jep me qira ose ofron strehim, 

• Dokumente që konfirmojnë se jeni i kualifikuar për të ushtruar profesionin tuaj, nëse aplikimi 

është për një profesion të rregulluar 

Viza : Pasi jeni pajisur me lejen e punës dhe keni marrë konfirmimin nga punëdhënësi juaj ne shtetin 

Suedez ju mund të aplikoni për vize online ose fizikisht ne ambasadën e Suedisë në Republikën e 

Shqipërisë. 

Afati vlefshmërisë së Lejeve: Leja e punës dhe e qëndrimit është e vlefshme për periudhën e 

punësimit. Ju mund të merrni vetëm një leje pune sezonale për një maksimum prej gjashtë muajsh 

brenda një periudhe 12 mujore dhe nëse dëshironi të vazhdoni të punoni në Suedi, do t'ju duhet të 

zgjasni lejen e punës sezonale.Do t'ju duhet gjithashtu të paraqisni një aplikim të ri nëse keni një leje 

pune sezonale, por dëshironi të ndryshoni profesionin ose punëdhënësin. Aplikimi duhet të dorëzohet 

përpara se të skadojë leja juaj aktuale. Mund të merrni vetëm një leje pune sezonale për një maksimum 

prej gjashtë muajsh brenda një periudhe 12-mujore. 

Ankimimi : Nëse Agjencia e Migracionit refuzon kërkesën tuaj, ju mund ta apeloni vendimin brenda tre 

javësh nga data kur jeni informuar për vendimin. Informacioni dhe menyrën sesi të bëni apelimin mund 

të gjenden në vendimin tuaj. 

Bashkimi familjar nuk parashikohet. 

Qëndrim afatgjatë nuk parashikohet. 

 

Kategoria : Vetëpunësuar 

Kushtet  

Nëse do të hapni një biznes tuajin në shtetin e Suedisë dhe të qëndroni në territorin për një periudhë 

për më shumë se tre muaj, atëherë ju do duhet që të aplikoni për një leje qëndrimi dhe nuk është e 

nevojshme të aplikoni për leje pune. 

Procedurat  

Viza : Në këtë rast ju duhet të bëni vetëm aplikimin për vizë duke qënë se nuk keni nevoje për leje 

pune dhe ju mund të aplikoni për vize online ose fizikisht ne ambasadën e Suedisë në Republikën e 

Shqipërisë. 

Leje qëndrimi: Aplikimi për një leje qëndrimi si i vetëpunësuar mund të bëhet nëpërmjet website 

https://www.swedenabroad.se/en/embassies/albania-tirana/ dhe nëse nuk mundet që të aplikoni online, 

ju duhet të plotësoni formularin aplikim për një leje qëndrimi  për personat e vetëpunësuar, numër 

125011 dhe ta dorëzoni atë në një ambasadën suedeze në Tiranë me adresë Rruga Pjeter Budi 

Nr.56,1003 Tirane. Në formularin e aplikimit do të gjeni të specifikuara të gjitha dokumente që duhet të 

siguroni.  

Kërkesat  për të aplikuar për  lejen e qëndrimit si i vetëpunësuar : 

• Pasaportë e vlefshme; 

• Dokument që provon përvojën tuaj në një  fushë të cakuar si dhe përvojë të mëparshme në 

drejtimin e biznesit, 

• Dokument që provon se zotëroni  njohuri të suedishtes ose gjuhës angleze; 

• Dokument që provon se keni nën përgjegjësinë tuaj biznesin dhe se zotëroni të paktën 

gjysmën e biznesit; 

• Dokument që provon  se shërbimet ose mallrat e biznesit tuaj shiten ose prodhohen në 

Suedi; 

• Dokument që provon se keni fonde të mjaftueshme për të jetuar me një standart mininal per 

veten  dhe familjen tuaj gjatë dy viteve të para (ekuivalente me 20,000 Euro për ju, 10,000 

Euro për bashkëshortin tuaj dhe 5,000 Euro për çdo fëmijë shoqërues); 

• Dokument që provon burim e të ardhurave tuaja, 

• Dokument që provon se keni krijuar kontakte me klientët ose një rrjet në Suedi; 

• Dokument që provon,se pas një periudhe prove 2-vjeçare, kompania juaj do t'i ketë stabilitet 

financiar dhe ju jeni në gjëndje për të përballuar jetesën  për ju dhe familjen tuaj, 

Agjencia Suedeze e Migracionit  është autoriteti kompetente që do të vlerësojë planet tuaja të biznesit 

nga perspektiva financiare të vlerësojë planin e biznesit dhe do të vendosë nëse do të japë ose jo lejen e 

qëndrimit. Vendimi i tij do t'ju komunikohet nga konsullata ose ambasada suedeze ku keni dorëzuar 

aplikimin. 

Dokumentacioni kërkuar : 

Bashkëngjitur formularit të aplikimit ju duhet që të siguroni dhe dokumentacionin si më poshtë : 

• Kopjet të pasaportës që tregon informacionin tuaj personal, fotografinë, nënshkrimin, numrin 

e pasaportës, vendin e lëshimit të pasaportës, periudhën e vlefshmërisë së pasaportës, vulat e 

hyrjes dhe daljes dhe nëse keni leje për të jetuar në vende të ndryshme nga vendi juaj i 

origjinës ; 

• Statement bankar që tregojnë se keni fonde të mjaftueshme për të mbështetur ju dhe 

familjen tuaj gjatë dy viteve të para (ekuivalente me 20,000 Euro për ju, dhe  10,000 Euro për 

bashkëshortin tuaj dhe 5000 Euro për çdo fëmijë shoqërues); 

• Pasqyrat bankare të cilat tregojnë se keni fonde të mjaftueshme për të blerë biznesin dhe për 

të mbuluar kostot e vlerësuara dhe investimet e nevojshme për të drejtuar biznesin; 

• Kontrata e shitjes nëse keni blerë ose keni ndërmend të blini biznesin ose ndërmarrjen; 

• Marrëveshje partneriteti ose regjistrin e aksioneve; 

• Dokument bankar që provon se keni paguar shumën e blerjes ose pjesën tuaj të shumës së 

blerjes, nëse keni blerë biznesin ose ndërmarrjen; 

• Kontratat me klientët/furnizuesit dhe për objektet; 

• Raportet vjetore për dy vitet e mëparshme (nëse biznesi ka qenë në funksion më herët); 

• Bilancet dhe pasqyrat e të ardhurave për vitin aktual financiar, deri dhe duke përfshirë muajin 

paraardhës; 

• Certifikatën e kursit ose dëshmi kualifikimi që provon se  ju flisni suedisht ose anglisht; 

• Certifikata, diplome, dëshmi që vërteton formimin tuaj arsimor; 

• Vërtetime nga punëdhënësit e mëparshëm; 

• Certifikatën e regjistrimit të kompaninë që zotëroni ose keni jashtë shtetit të Suedisë. 

Leja Qëndrimit : Leja juaj e qëndrimit do të ketë një jetëgjatësi sa vlefshmëria e pasaportës tuaj dhe 

duhet të keni parasysh se duhet të bëni rinovm të pasaportë nëse pasaporta do jetë së shpejti e 

pavlefshme. Në menyrë që ju të regjistroheni në regjistrin e popullsisë suedeze duhet që leja juaj e 

qëndrimit të jetë e vlefshme të paktën për një vit. 

Afati Vlefshmërisë së lejeve :  Leja juaj e qëndrimit ju jepet për një periudhë  një vjeçare me të 

drejtë zgjatje, por duhet të keni parasysh që të aplikoni një muaj para se të skadojë leja ekzistuese e 

qëndrimit. 

Ankimimi : Nëse Agjencia e Migracionit refuzon kërkesën tuaj, ju keni të drejtë ta apeloni vendimin 

brenda tre javësh nga data kur jeni informuar për vendimin si dhe informacionin se si duhet të 

procedoni do ta gjeni dokumentin e vendimit. 

Të Drejtat  

Leja e përhershme e qëndrimit: Ju keni të drejtë të aplikoni për leje të përhershme qëndrimi pasi 

keni qëndruar në mënyre të rregullt dhe ligjore për dy vite në Suedi. 

Leja e qëndrimit afatgjatë : Ju keni të drejtë të aplikoni  për leje qëndrimi afatgjatë pas pesë vitesh 

qëndrimi të ligjshëm dhe të vazhdueshëm, ku mund t'ju jepet statusi i qëndrimit afatgjatë të BE por 

duhet të provoni se keni burime të mjaftueshme financiare për të përballuar shpenzimet e jetesës për 

veten dhe familjen tuaj. Në mënyre që te aplikoni për një leje qëndrimi afatgjatë ju duhet të keni një leje 

qëndrimi të përhershme. 

Bashkimi Familjar: Anëtarëve të familjes suaj kanë të drejtë të pajisen me leje qëndrimi me një afat 

vlefshmërie  për të njëjtën periudhë që përkon me lejen tuaj të qëndrimit. 

 

 

III. EMIGRIMI NË SUEDI PËR ARSYE TË BASHKIMIT FAMILJAR  

Kategoria : Bashkim Familjar  

Kushtet  

Nëse ju jeni të pajisur me një leje të përhershme ose të përkohshme pune dhe qëndrimi, ju keni të 

drejtë për bashkim familjar. Anëtarët e familjes që kanë të drejtë të aplikoni për leje qëndrimi: 

• Bashkëshorti/ja, partneri/ja ose partneri juaj i regjistruar, 

• Bashkëshorti juaj i mundshëm (qëllimi për t'u martuar ose për të hyrë në një marrëdhënie 

bashkëjetuese me një person që banon në Suedi), ose partneri i regjistruar, 

• Fëmijët e mitur që bashkohen me një prind, me kusht që ai/ajo të ketë pëlqimin e nevojshëm 

me shkrim, 

• Të afërmit tuaj të afërt të rritur në rrethana të jashtëzakonshme. 

Procedura  

Viza: Pasi të jetë dhënë autorizimi për bashkim familjar, anëtarët e familjes tuaj duhet të aplikojnë për 

vizë në ambasadën kompetente e cila verifikon marrëdhënien familjare. 

 

Aplikimi  

Anëtarët e familjes suaj mund të paraqesin aplikimin e tyre  në ambasadën suedeze në Tiranë me adresë 

Rruga Pjetër Budi, nr.56,1003 ose në faqen zyrtare të internetit 

https://www.swedenabroad.se/en/embassies/albania-tirana/. Duhet të keni parasysh se familjarët tuaj nuk 

mund të paraqesin aplikimin e tyre gjatë vizitës në Suedi por dhe ju nuk keni të drejtë ta dorëzoni atë 

në Suedi në emër të tyre. Nëse jeni shtetas i një vendi jashtë BE-së dhe jeni anëtar i familjes së një 

personi që ka një leje pune, mund të merrni një leje qëndrimi për të njëjtën periudhë. Nëse leja është 

më shumë se gjashtë muaj, mund të merrni edhe leje pune.Kushti më i rendësishëm është që personi që 

ka lejen e punës dhe është në Suedi të ketë të ardhura për të përballuar jetesën për vete dhe personat e 

tjerë të familjes si dhe të kenë hapësirë të mjaftueshme për personat ëe tjerë që do të jetojnë me ta. 

Dokumentacioni kërkuar : 

Anëtarët e familjes suaj duhet të sigurojnë: 

• Një pasaportë të vlefshme, 

• Fotografi, 

• Dokument që dëshmon lidhjen familjare, 

• Certifikatë regjistrimi në regjistrin e popullsisë, 

• Vërtetim shtatëzanie ( në rast se prisni një fëmijë) 

• Për fëmijët nën 18 vjeç duhet që të siguroni : 

• Pasaportë të vlefshme, 

• Certifikatë lindje, 

• Aprovimin nga prindërit tjetër i fëmijës, 

• Vendim gjykatë nëse keni kujdestari i vetëm dhe një certifikatë vdekje të prindërit tjetër, 

• Letrat e vlefshme të adoptimit nëse fëmija është i adoptuar, 

Afati i vlefshmërisë së Lejeve :Një leje qëndrimi e përhershme i jepet bashkëshortit, partnerit ose 

të afërmit tuaj të regjistruar nëse keni jetuar së bashku për të paktën dy vjet në vendin tuaj të origjinës. 

Pas dy vjetësh, anëtarëve të familjes mund t'u jepet një leje qëndrimi e përhershme. Në rastin kur  

marrëdhënia pushon së ekzistuari, leja e qëndrimit në parim nuk rinovohet. Agjencia e Migracionit ka të 

drejtë të tërheqë edhe lejen e qëndrimit dhe në raste përjashtimore bëhet një ekzaminim rast pas rasti 

për të kontrolluar ndonjë arsye të veçantë për mos tërheqjen e lejes. 

Ankimimi :Vendimet mund të apelohen pranë Agjencisë së Migracionit për shqyrtim administrativ dhe 

më tej në një nga tre Gjykatat e Migracionit në Suedi. Ankesa duhet të bëhet brenda tre javësh nga data 

që ju është dhënë vendimi dhe një ankim tjetër mund të bëhet në Gjykatën e Apelit të Migracionit.  

Të drejtat  

Leja e Përhershme : Pas dy vjetësh, qëndrimi anëtarëve të familjes suaj do t'u jepet një leje qëndrimi e 

përhershme. Disa nga arsyet për refuzim të dhënies së lejeve të qëndrimit përfshijnë: 

• Dyshimi për sjellje të pahijshme ose sjellje kriminale në të ardhmen; 

• Të kaluar kriminale; 

• Informacione të rreme për gjendjen civile; 

• kërcënim për rendin dhe sigurinë publike. 

Qëndrimi afatgjatë: Familjarët kanë të drejtë për aplikimin për status të qëndrimit afatgjatë në BE 

dhe mund të jepet vetëm pas pesë vitesh qëndrimi të ligjshëm dhe të vazhdueshëm. Një nga kriteret me 

të rëndësishme që duhet të plotësojë është se aplikanti duhet të provojë burime të mjaftueshme 

financiare. 

 

IV. EMIGRIMI NË SUEDI PËR ARSYE STUDIMI DHE KËRKIMI SHKENCOR 

Kategoria : Student  

Kushtet  

Nëse keni ndërmend të studioni në Suedi për më shumë se tre muaj, duhet të pajiseni me një leje 

qëndrimi dhe Ju mund të aplikoni në institucionet/programet e mëposhtme arsimore: 

• Universitet ose kolegj universitar suedez, 

• Shkolla e mesme e lartë ose shkolla e mesme popullore suedeze, 

• Të tjera. 

Në rastin kur kërkoni të merrni një leje qëndrimi si student duhet të keni parasysh se jeni të detyruar të 

paguani tarifat e shkollimit për të studiuar në një universitet ose kolegj suedez, një pjesë e të cilave 

duhet t'i paguhet institucionit paraprakisht. Ju nuk do të mund të merrni lejen e qëndrimit derisa të 

paguani shumën e kërkuar. 

Procedura  

Viza: Ju duhet të aplikoni për një vizë hyrjeje në ambasadën suedeze. 

Leja Qëndrimit,: Aplikimet për një leje qëndrimi si student mund të dorëzohen në ambasadën e 

Republikës së Shqipërisë Rruga Pjeter Budi nr.556, 1003, Tirane ose në mënyrë elektronike në faqen e 

internetit të Agjencisë së Migracionit. Për të marrë një leje qëndrimi, kërkohet :  

• Pasaportë e vlefshme, 

• Të jeni pranuar në një kurs studimi me kohë të plotë në një universitet ose kolegj 

universitar, 

• Të jeni në gjendje të mbështesni veten gjatë periudhës për të cilën po aplikoni, 

• Të keni një policë sigurimi gjithëpërfshirës. 

Dokumentacioni kërkuar : 

 

• Pasaportë të vlefshme; 

• Dokument që provon se ju jeni në një kurs studimi me kohë të plotë pra të keni minimalisht 

30 kreditë për semestër, 

• Dokument që provon se ju i keni shlyer detyrimet tuaja në lidhje me pagesën e tarifave të 

universitetit, 

• Dokumentin që vërteton regjistrimin tuaj përfundimtar në kursin e studimit për t'u pajisur 

me leje qëndrimi vlen edhe për studentët e doktoratës, 

• Duhet të provoni se minimalisht mund të përballoni shpenzimet mujore deri në 800 Euro në 

muaj , 

• Dokument ku duhet të tregoni se keni para në dispozicion në asetet tuaja bankare vetëm në 

emrin tuaj; 

• Nëse do të studioni për një vit ose më shumë, duhet të tregoni se mirëmbajtja juaj është e 

siguruar për dhjetë muaj të vitit; 

• Nëse jeni përfitues i një granti, duhet të bashkëngjitni një dokument të përgatitur së fundi në 

emrin tuaj me detajet e shumës mujore ose totale. Dokumenti duhet të tregojë periudhën 

për të cilën do të merrni grantin dhe sa nga paratë do të jenë në dispozicion për 

mirëmbajtjen tuaj; 

• Nëse jeni student i doktoratës dhe do të merrni një shtesë studimi ose pagë për punësimin 

tuaj si student doktoratave, kjo duhet të tregohet në një vërtetim punësimi ose certifikatë 

studimi. 

• Nëse mund të tregoni se po merrni strehim dhe/ose ushqim falas nga një universitet, kolegj 

universitar ose një organizatë që punon me shkëmbime ndërkombëtare, shuma në muaj 

mund të reduktohet.  

Afati vlefshmëria së lejeve :Ju mund të merrni një leje qëndrimi për periudhën që kërkon studimet 

tuaja, por asnjëherë për më shumë se sa është e vlefshme pasaporta juaj. Edhe nëse jeni pranuar për një 

kurs studimi që zgjat disa vite, zakonisht mund të merrni një leje qëndrimi për maksimum një vit në të 

njëjtën kohë, ose trembëdhjetë muaj për një aplikim për herë të parë.Si student i doktoratës ju mund të 

merrni një leje qëndrimi për studime deri në dy vjet. 

Kohëzgjatja e lejes së qëndrimit të dhënë gjithashtu mund të ndikohet nëse: 

• Nuk keni para mjaftueshëm për të gjithë periudhën e kërkuar të lejes, 

• Sigurimi juaj shëndetësor nuk mbulon të gjithë periudhën e lejes së kërkuar, 

• Periudha aktuale e studimit është më e shkurtër se periudha e kërkuar e lejes, 

• Leja juaj mund të tërhiqet nëse në aplikimin tuaj keni dhënë informacion të pasaktë ose nuk 

keni përmendur diçka që ishte e rëndësishme në lidhje me lejen tuaj të qëndrimit por leja 

gjithashtu mund tju tërhiqet gjithashtu nëse kërkesat për lejen nuk plotësohen më 

Ankimimi : 

Nëse Agjencia Suedeze e Migracionit refuzon kërkesën tuaj, ju mund ta apeloni vendimin brenda tre 

javësh nga data kur jeni informuar për vendimin. Informacioni se si të bëni një ankesë mund të gjenden 

në vendimin tuaj. 

Të Drejtat :  

Punësimi gjatë periudhës së studimit: Nëse jeni regjistruar në një universitet/kolegj, nuk keni 

nevojë për leje pune për sa kohë që leja juaj e qëndrimit studentor është e vlefshme. Por nëse jeni 

regjistruar në një shkollë të mesme të lartë/shkollë popullore, nuk mund të punoni pa leje pune. 

Ndryshimi i statusit: Nëse jeni student universiteti/kolegji dhe dëshironi të punoni në Suedi në vend 

që të studioni, duhet të keni një leje qëndrimi studentore të vlefshme dhe duhet të keni përfunduar të 

paktën 30 kredite pra një semestër në Suedi.Ju duhet të paraqisni kërkesën tuaj për një leje pune 

përpara se të skadojë leja juaj e qëndrimit për qëllime studimi si dhe aplikimi mund të dorëzohet nga 

brenda Suedisë. 

Qëndrim afatgjatë: Leja e qëndrimit për studime i nënshtrohet një afati kohor.Edhe nëse keni kaluar 

disa vite si student në Suedi, normalisht nuk do t'ju lejohet të bëheni rezident afatgjatë në Suedi. 

Ribashkimi familjar: Nëse jeni familjar i dikujt që ka një leje qëndrimi për studime në Suedi në një 

universitet ose kolegj universitar, mund të merrni një leje qëndrimi për të njëjtën periudhë dhe nëse leja 

është e vlefshme për më shumë se gjashtë muaj, ju mund të merrni një leje pune. Nëse jeni anëtar i 

familjes së dikujt që ka leje qëndrimi të përhershëm në Suedi pas katër viteve të studimeve të 

doktoratës, mund të merrni një leje qëndrimi të përhershme. Ju duhet të aplikoni për lejen e qëndrimit 

nga vendi juaj i origjinës ose nga një vend tjetër jashtë Suedisë ku keni leje për të jetuar. Leja duhet të 

jetë lëshuar përpara se të udhëtoni në Suedi. Si anëtarë të familjes përfshihen: gruaja, bashkëshorti, 

bashkëshorti, partneri i regjistruar dhe fëmijët e pamartuar nën moshën 18 vjeç. 

 

Kategoria : Studiues Shkencor 

Kushtet : 

Për të aplikuar për një leje si një studiues shkencor, ju duhet të keni një diplomë universiteti ose kolegji 

që ju kualifikon për të hyrë në studimet pasuniversitare.Do t'ju duhet një leje qëndrimi dhe mund të 

punoni vetëm me organin kërkimor që ju punëson dhe nuk do të keni nevojë për leje pune. 

 

Procedurat 

Viza: Pasi të keni nënshkruar një marrëveshje pritjeje me një organ të përzgjedhur kërkimor, duhet 

të aplikoni për një vizë hyrjeje në ambasadën suedeze në vendin Republikën e Shqipërisë. 

Leje qëndrimi: Aplikimi mund të depozitohen në ambasadën suedeze në Republikën e Shqipërisë ose 

në mënyrë elektronike në faqen e internetit të Agjencisë së Migracionit. 

Dokumentet e kërkuara:  

• Ju duhet të lidhni një marrëveshje pritëse me një organ kërkimor të miratuar.  

• Një marrëveshje pritëse tregon se ju keni marrë përsipër të kryeni një punë kërkimore dhe 

se trupi kërkimor do t'ju presë. Marrëveshja duhet të tregojë qëllimin, kohëzgjatjen, 

financimin e projektit kërkimor dhe kualifikimet tuaja. 

• Ju duhet të tregoni një sigurim shëndetësor gjithëpërfshirës nëse keni ndërmend të qëndroni 

për më pak se një vit në Suedi. 

• Ju duhet të tregoni fonde të mjaftueshme për mirëmbajtjen gjatë qëndrimit në Suedi dhe për 

udhëtimin e kthimit. 

Afati vlefshmërisë së lejeve: Leja juaj për qëllime kërkimore jepet për të paktën një vit në një kohë, 

e rinovueshme ose për periudhën e mbuluar nga marrëveshja e pritjes. 

Ankimimi : Në rast refuzimi, ju mund ta kundërshtoni vendimin brenda tre javësh nga data e njoftimit. 

Ankesa i dërgohet Agjencisë së Migracionit. Nëse Agjencia e mban vendimin e saj, ju mund ta 

kundërshtoni atë përpara Gjykatës së Migracionit. Cila gjykatë e shqyrton ankesën tuaj do të varet nga 

cila njësi e lejeve e ka refuzuar kërkesën tuaj. 

Te Drejtat  

Ribashkim familjar : Bashkëshorti ose partneri juaj dhe fëmijët e pamartuar nën 18 vjeç mund të 

marrin leje qëndrimi për të njëjtën periudhë si ju. Ata gjithashtu mund të marrin leje pune nëse ju është 

dhënë një leje prej të paktën gjashtë muajsh. 

E drejta e lëvizjes : Nëse jeni ftuar të studioni ose të bëni kërkime në Suedi si pjesë e një programi 

studimi në një vend tjetër, duhet të aplikoni për një leje qendrimi. Kjo vlen nëse keni ndërmend të 

qëndroni në Suedi për më shumë se 90 ditë në një periudhë 180-ditore. Kjo leje  është zakonisht e 

vlefshme për jo më shumë se gjashtë muaj, ose deri në një vit. 

 

V.  EMIGRIMI NË SUEDI PËR ARSYE TË TJERA 

Katergoria :  Praktikant 

Kushtet  

 Nëse ju është ofruar një stazh praktik në Suedi sipas një programi shkëmbimi ndërkombëtar ose 

marrëveshjeje ndërkombëtare ju mund të merrni njw leje si praktikant dhe në rast se ju është dhënë një 

stazh që nuk është pjesë e një marrëveshjeje ndërkombëtare midis shteteve, ju duhet të aplikoni për një 

leje pune sipas rregullave normale për lejet e punës. Atëherë duhet të jeni në gjendje të tregoni :  

• Një pagë qe mund të përballoni shpenzimet tuaja , 

• Kushte punësimi që korrespondojnë me rregullat suedeze për kursantët. 

Procedura  

Për të marrë një leje pune duhet të : 

• Të keni një pasaportë të vlefshme; 

• Të keni marrë një ofertë me shkrim e cila përshkruan punësimin ose detyrën që do të 

ndërmerrni. 

Viza: Pasi të keni nënshkruar një marrëveshje pritjeje me një organ ose entin që do tju presi, duhet të 

aplikoni për një vizë hyrjeje në ambasadën suedeze në vendin Republikën e Shqipërisë. 

Leje qëndrimi : Aplikimi mund të depozitohen në ambasadën suedeze në Republikën e Shqipërisë ose 

në mënyrë elektronike në faqen e internetit të Agjencisë së Migracionit. 

Dokumentet dhe informacionet që aplikanti duhet të dorëzojë: 

 

• Pasaportë të vlefshme, 

• Ftesë me shkrim nga organizata ose kompania e cila specifikon kushtet e emërimit ose caktimit 

tuaj si praktikant, 

Kërkesa të tjera :Nëse ju jepet një leje e vlefshme për më shumë se tre muaj, atëherë ju do të 

pajiseni me një kartë leje qëndrimi. Karta vërteton se ju keni leje për të banuar në Suedi dhe përmban 

informacione të tilla si shenjat e gishtave dhe fotografinë tuaj. Nëse keni nevojë për vizë për të udhëtuar 

në Suedi, duhet të vizitoni ambasadën suedeze në Republikën e Shqipërisë sa më shpejt që të jetë e 

mundur, në mënyrë që të fotografoheni dhe të merrni shenjat e gishtave. 

Afati Vlefshmërisë së lejeve: Mund t'ju jepet një leje e vlefshme për periudhën e stazhit tuaj, por jo 

më shumë se sa është e vlefshme pasaporta juaj. Leja për një praktikant mund të jepet për një ose më 

shumë periudha, deri në maksimum 18 muaj.. 

Ankimimi : Nëse Agjencia e Migracionit refuzon kërkesën tuaj, ju mund ta apeloni vendimin brenda tre 

javësh nga data kur jeni informuar për vendimin. Informacioni se si të bëni një ankesë mund të gjenden 

në vendimin tuaj. 

 

Kategoria : Vullnetar  

Kushtet  

Nëse dëshironi të punoni si vullnetar pa pagesë për një organizatë në Suedi, mund të aplikoni për një 

leje vizitori. Kjo vlen edhe nëse jeni ftuar të merrni pjesë në një praktikë në një organizatë ose kompani 

për një periudhë të shkurtër. 

Procedurat  

Viza: Pasi të keni marrë një konfirmim nga organizata ose enti juaj sponsorizues ju duhet, të aplikoni 

për një vizë hyrjeje në ambasadën suedeze në vendin Republikën e Shqipërisë. 

 

Ju duhet ta dorëzoni aplikimin tuaj në pranë ambasadës suedeze në Republikën e Shqipërisë në adresën 

Rruga Pjeter Budi Nr.56, 1003, Tiranë ose të websiten 

https://www.swedenabroad.se/en/embassies/albania-tirana/ 

Për të marrë një leje qendrimi si vullnetar duhet: 

• Të keni një certifikatë nga organizata ose kompania në Suedi dhe një certifikatë nga një 

organizatë në vendin tuaj nëse është e aplikueshme, 

• Të jeni në gjendje të mbështesni veten tuaj financiarisht gjatë kohës që jeni në Suedi, 

• Organizata ose kompania në Suedi nuk mund t'ju paguajë asnjë shpërblim, 

• Të  keni një pasaportë të vlefshme, 

• Të keni një biletë kthimi ose para për të blerë një të tillë, 

Dokumentacioni kërkuar : 

• Certifikatë nga organizata ose kompania në Suedi dhe një certifikatë nga një organizatë në 

vendin tuaj të origjinës nëse është e aplikueshme, 

• Dokument që tregon se keni fonde të mjaftueshme për kohën tuaj në Suedi, 

• Pasaportë të vlefshme, 

• Biletë kthimi ose një dokument tjetër që tregon se keni fonde të mjaftueshme për të blerë 

një të tillë; 

• •  

Kërkesa të tjera:   Një nga kushtet më të rëndësishme është të keni sigurim shëndetësor sepse 

ndryshe nëse nuk do të keni të drejtë për asnjë përfitim social. 

Afati Vlefshmërisë së lejeve : Lejet që lëshon për këtë kategori janë zakonisht të vlefshme për jo 

më shumë se gjashtë muaj, ose maksimumi deri në një vit dhe me këtë leje ju nuk mund të punoni ose 

të banoni në Suedi. 

Ankimimi : Nëse Agjencia Suedeze e Migracionit refuzon kërkesën tuaj, ju mund ta apeloni vendimin 

brenda tre javësh nga data kur jeni informuar për vendimin. Informacioni se si ta bëni këtë mund të 

gjenden në vendim. 

Të drejtat :  

Pjesëtarët e familjes: Anëtarët e familjes që do t'ju shoqërojnë në Suedi gjithashtu duhet të aplikojnë për 

një leje vizitori. 

